
	№ 01/26/3721-2022

	Ուսումնասիրելով 28/02/2022թ. N ԳՍ/30.1/4323-2022 գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
նախագծով առաջարկվում է մեկ անձից գնման ձևով ձեռք բերել շինարարական աշխատանքների գնման համար անհրաժեշտ նախագծային փաստաթղթերի մշակման և փորձաքննության ծառայություններ: Ընդ որում նախագիծը չի պարունակում տեղեկատվություն ծառայությունների գնման համար անհրաժեշտ՝ սահմանված կարգով հաստատված ֆինանսական միջոցների առկայության կամ նոր հատկացումներ կատարելու վերաբերյալ:
Այս կապակցությամբ հիմք ընդունելով Գնումների մասին ՀՀ օրենքի 15-րդ հոդվածի 7-րդ մասը, համաձայն որի պատվիրատուն պայմանագրով ֆինանսական պարտավորություններ ստանձնում է այդ գնումն իրականացնելու համար պահանջվող ֆինանսական հատկացումներ նախատեսված լինելու դեպքում և այդ հատկացումների շրջանակներում, ենթադրվում է, որ նախագծի հաստատումից հետո պետության համար պարտավորություն առաջացնող պայմանագրեր հնարավոր կլինի կնքել ՀՀ կառավարության առանձին որոշմամբ ֆինանսական միջոցներ հատկացվելու դեպքում:
Հիմք ընդունելով նշվածը և այն, որ նախագիծը ՀՀ կառավարության կողմից հավանության արժանանալու և ուժի մեջ մտնելու համար կպահանջվի շուրջ 20 օր, այնուհետև ֆինանսական միջոցներ հատկացնելու համար ևս կպահանջվի ժամկետ որոշում ընդունելու համար, առաջարկում ենք քննարկել ծառայությունները Գնումների մասին ՀՀ օրենքի 15-րդ հոդվածի 6-րդ մասի հիման վրա գնման մրցակցային ընթացակարգի կամ նույն նորմի հիման վրա առանց ՀՀ կառավարության 06/04/2017թ. N 386-Ն որոշման 2-րդ կետի 1-ին ենթակետի պահանջների բացառության, հրատապության հիմքով մեկ անձից գնման ձևով իրականացնելու հնարավորության հարցը:
	Չի ընդունվել։
Նախագծի անհրաժեշտությունը բխում է ՀՀ Սյունիքի մարզի սահմանամերձ հատվածներով անցնող խնդրահարույց տեղամասերը շրջանցող այլընտրանքային ճանապարհներից  Մ-2, Երևան-Երասխ-Գորիս-Մեղրի-Իրանի Իսլամական Հանրապետության սահման միջպետական նշանակության ավտոճանապարհի Որոտան-Բարձրավան-Շուռնուխ հատվածը շրջանցող ճանապարհահատվածի հրատապ վերակառուցման նպատակով մեկ անձից գնման ընթացակարգով նախագծի պատրաստման, ծախսերի գնահատման ծառայությունների ձեռքբերման և անվտանգ երթևեկության ապահովման անհրաժեշտությամբ։
ՀՀ ֆինանսների նախարարության կողմից առաջարկվող տարբերակներով առաջնորդվելը մեր կարծիքով ավելի երկար ժամանակ կպահանջվի, քան առաջարկվող տարբերակը, ինչպես նաև հայտի ապահովման պահանջ չենք կարողանալու սահմանել և հնարավոր է մասնակցություն չապահովվի, քանի որ հնարավորություն չկա անմիջապես դիմել հնարավոր երեք մասնակիցներին, որոնք հնարավորություն ունեն սեղմ ժամկետում մատուցել պահանջվող ծառայությունը։
Նախատեսվում է ներկայացված նախագծի ընդունումից հետո հարցումներ կատարել ոլորտում գործող և մեծ փորձ ունեցող նախագծանախահաշվային փաստաթղթեր կազմող կազմակերպություններին և նվազագույն գին առաջարկումից հետո ՀՀ կառավարության որոշմամբ նախատեսել համապատասխան ֆինանսական միջոցներ և տվյալ կազմակերպությունից պատվիրել անհրաժեշտ նախագծանախահաշվային փաստաթղթերը, ինչը ըստ հաշվարկի կպահանջի ներկայացված որոշման նախագծի հետ միասին 20 աշխատանքային օրվանից ոչ ավել։       



